
Баспа түрлері



                                 Тарихы
      Көпшілікке арналған алғашқы Баспа өнімдері 

(діни уағыздар, қолжазба кітаптар) ағаш 
қабығына, теріге, кейіннен қағазға қолмен 
көшіріліп жазылған. Ірі қалаларда қолжазба 
кітапты мəнерлеу өнерімен шұғылданатын 
арнайы мамандар — көшірмешілер, 
түптеушілер, миниатюрші суретшілерді 
топтастырған орталықтар жұмыс істеген 
(қысқаша Қолжазба кітаптар). 



      Біртекті мəтінді көп данамен тарататын Баспа 
тарихы Қытайда кітап көбейтудің жаңа əдісі 
— ксилографияның (ағаштан ойылған қалыппен 
басу) пайда болуынан басталады (8 — 9 ғасырлар). 
Осы əдіспен ең алғаш будда дінінің “Жақұт сутра” 
(868) деген қасиетті кітабы 
басылды. 1040 — 1048жылдары Би Шен 
жылжымалы қаріптерді, құйма əріптермен теру 
процесін ойлап тапты (Еуропаға бұл жаңалық 4 
ғасырдан кейін келді). 14 ғасырда Қытайда түрлі-
түсті баспа пайда болды.



      1340 жылы “Сутраның 
түсініктемелері” деген кітап 
2 түрлі бояумен басылып 
шықты. Еуропада 1445 жылы 
неміс өнертапқышы Иоганн 
Гутенберг кітап басуға алғаш 
рет жылжымалы құйма 
əріптерді пайдаланды. 
Ал, Ресейде 1564 жылы Иван 
Федоров пен Петр 
Мстиславец орыс тіліндегі 
тұңғыш кітап “Апостолды” 
басып шығарды. 



     16—17 ғасырларда баспаханаларды 
ірілендіру, шығаратын өнім көлемін ұлғайту 
жəне оны сатуды жүйелі жолға қоюдың 
қажеттілігіне қарай жекелеген баспагерлер 
көптеп шықты.



      Қазан төңкерісінен кейін кітап басу ісі 
бірден мемлекет иелігіне алынды. 
“Мемлекеттік баспа туралы” қабылданған 
декрет (29.12. 1917) бойынша Баспа ісін қайта 
құруға қажет материалдық-техникалық база 
мен кітап қорлары мемлекет пен халық 
меншігіне берілді.



      1921 — 1922 жылдарда 
Қазақстанда 29 баспахана, 
бір литография жұмыс істеді. 
Бір жылдың ішінде 
Мемлекеттік баспа 
(Госиздат) тиражы 27 мың 
дана 20 кітап шығарды. 
“Қазақстанда баспа ісін қайта 
құру туралы” Қазақ өлкелік 
партия комитетінің 
қаулысынан кейін (22 қазан, 
1931) аталған баспа 
“Қазақстан баспасы” 
(Казиздат) болып қайта 
құрылды. Осы жылдары өз 
алдына Қазақ техникалық 
баспасы ұйымдастырылды.












